
Frivilligsentralane er aktive støttespelarar for å skape gode levande lokalmiljø og koordinere lokalt engasjement, nærmiljøutvikling og kulturelt mangfald.

Frivilligsentralen i Volda er ein av dei 363 statleg støtta frivilligsentralane i landet, som skal medverke til å samordne den frivillige innsatsen som privatpersonar og frivillige organisasjonar i kommunen utfører, og dermed styrke og fremje det frivillige arbeidet.

Stiftinga Frivilligsentralen i Volda vart oppretta i 1997 av Volda kommune, Volda Sanitetslag, Volda Røde Kors, Volda frilynde Ungdomslag og Volda Pensjonistlag, og held til i rådhuset.
Årsmøtet 2010
var 31. mai på Volda Rådhus, med i alt 5 frammøtte.  
Styret og tilsett 
Styret har i 2010 vore: Ann Britt Våge Fannemel, Ella Vasskog, Egil Berg, og Elin Dahlen.  Vararepresentantar: Camilla Auflem Vik, Theresa Kornberg, Martin Brune og Bjørn Bjørneset.  Astrid Gjersdal har i meldingsåret hatt 100% stilling som dagleg leiar. 
Det har vore halde 4 styremøte, og handsama 17 saker. Den saka styret hovudsakleg har vore engasjert i, er å prøve å få til ein lavterskel møteplass i Volda sentrum.
Økonomi

Statstilskotet har i 2010 vore kr 290 000.  I tillegg kjem kr 20 000 for nettverksleiarfunksjonen, og kr. 2500 frå Vesta for drift av natteramnar.  Volda kommune har løyvt kr. 230 000.  Syner elles til rekneskapen. 
Tiltak som Frivilligsentralen i 2010 har gjennomført åleine eller i samarbeid med andre:
· Flyktningguiden, samarbeid mellom Røde Kors, innvandrarkontoret og frivilligsentralen.  5 nye koplingar har vorte inngått i 2010, i tillegg har det vorte arrangert to samlingar for guidar og eit treff der vi inviterte heile familiane til dei som deltek i flyktningguiden.
· Pr. 31.12.09 var det registrert 33 natteramnar i Volda, i vårhalvåret gjekk desse  fredagskveldane frå kl. 22.30 til ca 02.00.  Styret har bestått av to personar, Ann Britt Våge Fannemel (leiar) og Solfrid Humberset.  Det vart avhalde årsmøte 21. januar, der styret vart attvald.
· To frivillige har besøkt Nilletun, og 2 har vore aktive i erindringsgruppe på Volda Omsorgssenter.

· Det vart arrangert eit kulturforum i februar.  Det tillyste temaet var kulturhuset, men berre 4 møtte.  

· Frivilligsentralen nyttar sosiale media i marknadsføring og kommunikasjon, i tillegg til at vi i 2010 oppretta facebookprofil, har www.frivilligvolda.no auka besøkstal 

· Det har også dette året vore godt samarbeid med Asylmottaket, enkelte av dei mannlege bebuarane var, særleg på etterjulsvinteren, svært aktive med å hjelpe voldingar med å moke snø, og ei kvinne assisterte kvar torsdag på kafè på bedehuset
· I april var eit tv-team frå NRK her og gjorde opptak med Team Five, ei aktiv gruppe asylsøkjarar, som både har stilt opp i ulike former for dugnadsarbeid, og hyggjetiltak for eldre på omsorgssenteret. Dette vart eit Norge Rundt-innslag, som vart sendt 7. mai.  Dagleg leiar v, frivilligsentralen var òg med i dette innslaget, som det har kome mange positive tilbakemeldingar på som god pr for frivilligsentralane 
· Dagleg leiar v. Frivilligsentralen har vore med i komiteen som planlegg den kulturelle spasèrstokken, og det har vore gjennomført eit variert kulturprogram på aldersinstitusjonane i kommunen
· To frivillige starta på våren norskundervisning for dublinarar, asylsøkarar som ventar på behandling av opphaldssøknaden sin i første søkarland, og som ikkje har rett til norskopplæring, ei av desse to held aktiviteten framleis i gang.
· På grunn av uforutsigbare økonomiske rammer/kjelder, vart FESTiVOLDA avlyst.  Delar av programmet som var planlagt, mellom anna som resultat av idèdugnad på Porse i april, vart likevel gjennomført.  Programmet med Per Ole Reite vart lagt inn i den kulturelle spasèrstokken på Volda Omsorgssenter, og forteljarforestillinga ”Den som er doven må svelte” med Hege Holmqvist vart synt på Volda bygdetun i form av to forestillingar i samarbeid med den kulturelle skulesekken.  Grunnlaget for denne forestillinga var mellom anna forteljingar formidla av flyktingar frå Eritrea og Kurdistan, busette i Volda. 
· Det var Flyktningrådet som var mottakar av Tv-aksjonen 2010, som var 24. oktober. Varaordførar var leiar for komiteen, som elles besto av 5 rodeleiarar, med frivilligsentralen som koordinator. Styret deltok i praktisk gjennomføring. I alt 94 bøsseberarar samla inn vel kr 270 000
· CD-en ”Så dilla du di rompe” med Marie Lovise Widnes vart lansert 19. oktober på Hareid og 29. oktober i Vanylven. Det er Folkeakademiet Volda som står bak tiltaket, som har fått støtte frå Norsk Kulturråd, Lindemans legat, Folkeakademienes landsforbund, Møre og Romsdal folkemusikkarkiv, Vanylven kommune, Hareid Kommune og Ørsta kommune.  Frivilligsentralen si rolle har vore å hjelpe fram prosjektet gjennom å bistå med søknadar og anna rettleing.  
· Det vart i samarbeid med Røde kors ungdom skipa til ein ”møteplass” på Røde kors-huset i november.  Som del av dette vart det arrangert adventstreff.  Ein kurdisk flyktning presenterte landet sitt, som den første i rekka av slike planlagde presentasjonar. 
· Ei gruppe Somaliarar tok initiativ til å starte Somalisk foreining i Volda.  Møtet vart gjennomført i april, men det vart der bestemt at det skal startast internasjonal foreining i staden.  Noko av denne funksjonen har inntil vidare vorte dekka gjennom møteplassen i regi av Røde Kors Ungdom

· Dagleg leiar, Kultur-og næringssjef, representant frå VTI i tillegg til miljøarbeidar v. innvandrarkontoret deltok i november på kurs i frivilligplanlegging i Molde.  Kurset var arrangert av Møre og Romsdal fylke.  
· Sidan november har det kvar tysdag vore strikkekafè på legeloftet.  Det er ei dame som har stått føre dette arrangementet, som er eit svært vellukka hyggjetiltak for bebuarane der, i tillegg til andre damer som deltek innimellom. 
· Informasjonsfaldaren om vald i nære relasjonar, som frivilligsentralen medverka til å realisere, vart ferdig i desember 
· Julefesten 1. juledag vart arrangert for 7. gong.  Det var ca 70 som deltok på festen, som gjekk etter same lest som tidlegare år.  13 frivillige gjennomførte festen, som var støtta av Jacobsen Kjøtt, Scana, Sparebanken Møre og Volda Bil.

Nettverksleiar/Basis
Dagleg leiar har gjennom dette året hatt funksjonen som nettverksleiar for sentralane på Sunnmøre.  For dette har sentralen motteke kr. 20 000 i kompensasjon. 
Dagleg leiar har delteke på følgjande samlingar/kurs:

03.-05. februar
Basissamling, Alta
08. mars

Nettverkssamling, Giske 

19.-20 mai

Basissamling, Haugesund

14. juni

Nettverkssamling, Valldal

22. september

Basissamling, Haugesund

28. -29. september
Omsorgskonferansen, Molde

23.-24 september
Regionssamling, Haugesund. 
9.-11. november
Kurs i frivilligplanlegging, Molde

18. november

Nettverkssamling, Stranda

Styreleiar Ann Britt Våge Fannemel deltok på Regionskonferansen i Haugesund 23.-24. september.

Vedtekne utfordringar og mål for 2011:
Satsingsområde 2011: 
1. Styrke og utvikle rolla som koordinator mellom frivillige lag, einskildpersonar, grupper og kommunale avdelingar, mellom anna gjennom FESTiVOLDA (årlege kulturdagar), presentasjonsdag om hausten og kultur-og frivilligforum.
2. Utvikle "Møteplassen", ein vere-og gjere-stad på dagtid.  Gjennom denne arbeide for å fremje trivsel, god kontakt og samhandling mellom befolkninga i Volda, etablerte som nytilflytte.  Drive helsefremjande og førebyggjande arbeid gjennom å ha fokus på det friske, muligheiter, inkludering, trivsel og samver.
Utfordringar:
1. At frivilligsentralen sin tilsette skal få innpass i fellesforum i kommunen for dermed å kunne ta del i løpande informasjon og planlegging og utvikle meir samarbeid på det jamne. 
2.  Utvikle eit aktivt kultur-og frivilligforum til å verte ein interessearena og eit samlande talerør for frivillig sektor.    
Volda, 04.april  2011
Ella Vasskog

Elin Øye Halkjelsvik

Martin Brune


Bjørn Bjørneset 
Theresa Kornberg

